
LEstonia e ses passa — L'ierta dals Chaval

DA GUIU SOBIELA-CAANITZ

B La commemoraziun da Gian Batti-
sta Frizzoni (1727-1800) e sias «Can-
zuns spirituaelas» (1765) ans ha fatg
endament I'impurtanza dal pietissem
en listorgia spiertala da 'Engiadina e
tut il Grischun refurma. Il pietissem,
naschi en Germania, ¢ creschi grazia al
pais mess sin la fidaivladad a la Bibla,
las virtids individualas e socialas e las
raspadas edifitgantas cun ina tgira fer-
venta dal chant spiritual. Gist Frizzoni
ha renova il diever dal rumantsch en

baselgia.

Trais undas vegnidas
da Germania

I success dal pietissem en Grischun
mussa sia relevanza internaziunala. Ses
fundaturs tgiravan contacts stretgs sur
ils cunfins. Perquai ha'l sa derasa er en
I'Estonia, lezza giada regiun perifera
da I'Imperi russ. Il nov cudesch da
chorals da la Baselgia evangelica estona
cuntegn t. a. ina melodia dals Frars da
Herrnhut (1735) ed ina dal cumponist
pietist Johann Friedrich Francke
(1717-1780) che sa chattan er en il
nov cudesch da chorals per las basel-
gias refurmadas da la Svizra ale-
manna®.

Quella giada eran era la noblezza e
las citads da I'Estonia da tschantscha
tudestga, e quai dapi il 13avel e 14avel
tschientaner, cura che 'urden militar
dals Chavaliers tudestgs ha conquista
u survegni il pajais sco era la Lettonia.
La Hansa, lia mercantila cun il center
en Germania dal nord, ha popula Tal-
linn e tschellas citads dals chavaliers
cun commerziants da linguatg «tu-
destg bass» u plitost «saxon bass»?;
«Saksama» ¢ anc oz il num eston da la
Germania. Cemprim en lezza tschan-

tscha ha lura la refurmaziun sa dera-
sada en Lettonia ed Estonia: «La
vischnanca da Riga [oz chapitala da
Lettonia] correspundeva cun Martin
Luther persunalmain (...). Ina da las
emprimas stampas da seis choral ‘Ein
feste Burg ist unser Gott’ (1527) chat-
tins en il cudesch da chant evangelic
edi 1530 a Riga, ¢ quai s’enclegia en il
linguatg uffizial saxon bass (...). 1535
¢ cumpari in catechissem luteran per
saxon bass ed eston»?. Pli tard han ils
refurmaturs translaca parts da la Bibla
en eston; pir uschia, stgaffind in lingu-
atg da scrittira per la tschantscha dals
purs, hani cristianisa 'Estonia profun-
damain.

Tranter Russia e Svezia
Dentant ha Gion (Ivan) IV «il snuai-
vel», imperatur russ 1547-1584, tratg
a niz la decadenza da la Hansa e dals
Chavaliers tudestgs per occupar ina
gronda part da I'Estonia. «La popula-
ziun ha encletg spert ch’ils Russ n’eran
betg vegni per liberar il pajais. I dera-
savan temma e sgarschur cun mazza-
ments e torturas (...). Be Tallinn ha
pudi sa defender, sa mettend sut la
protecziun d’Eric XIV, retg da Svezia
(...). 1580/81 han ils Svedais chatscha
ils Russ»?. Ils 120 onns da pasch sve-
daisa han fatg dal bun al pievel; el pu-
deva frequentar scolas novas, ed ils
retgs han limita la pussanza da la no-
blezza. Dentant creschiva la Russia, re-
gida tenor la tradiziun da I'Imperi
mongol. Peder «il grond», imperatur
1682-1725, leva sfurzar ses pajais a
savrir a la cultura europeica. El ha
conquistd 'Estonia e la Lettonia dal
nord enfin a Riga sco fanestra vers il
vest. IIs Russ han rinforza ils privilegis
da la noblezza per sa segirar sia loiali-

tad.

Da l'independenza al

communissem
I sSenclegia che I'Estonia independenta
(1918-1940, 970000 olmas en 1922)
ha expropria ils possessurs tudestgs da
funs gronds e miss la terra a disposiziun
da purs estons. Sin quai én blers nobels
emigrads en Germania. Tschels Tu-
destgs (18 319 olmas), sco er ils 91 109
Russ, 7850 Svedais e 4566 Gidieus,
han dentant pudi giodair in’autonomia
culturala che po valair sco model anc
oz. Ils Russ d’Estonia, cun scolas, gim-
nasis, teaters, gasettas ed in moviment
da battasendas, eran bler pli libers che
quels ch’endiravan la giaischla da Lenin
e Stalin. Dentant ha quest annecta I'E-
stonia en fenadur 1940 e deportd var
20 000 Estons enfin a 'invasiun entras
las armadas da Hitler (fenadur 1941);
ils Tudestgs da 'Estonia ¢n emigrads en
Germania ed ils Svedais en Svezia. «Ils
plis Estons han salida la schuldada tu-
destga sco liberatura da la terrur sovie-
tica»”). Er onns ed onns suenter il re-
turn da I’Armada cotschna 1944 han
var 10 000 cumbattants da la resistenza
fatg ina guerra da partisans cun 'agid
da la populaziun. Pir la passivitad dal
vest tar las insurrecziuns da Berlin ost
1953 e Budapest 1956 ha persvas il
pievel che la guerriglia lutgava adum-
batten. Entant ha Stalin deporta var
60000 Estons e destrui otg u diesch
milliuns cudeschs estons. A Tallinn han
ins eregl ina statua da Lenin, prendend
sco fundament craps da fossa or dal
santeri gidieu.

In president
cun vast orizont
Oz ¢ I'Estonia puspe libra, dano duas
sdrimas, cun var 70 000 olmas, ch’ella
ha stui surlaschar a la Russia. LEstonia
sa chatta en Pemprima retscha da las

candidatas per la commembranza en
I'Uniun europeica. Lartitgel da la
«Neue Ziircher Zeitungy cita sura resu-
mescha sco suanda 'opiniun da Lenn-
art Meri, president da la giuvna repu-
blica: «Scienziads e spirituals tudestgs
d’Estonia han sa fatgs meritaivels per
sviluppar noss linguatg da scrittira e
translatar ovras (...) relevantas per l'i-
storgia dal spiert europeic (...). En la
guerra d’independenza cunter [I'Ar-
mada cotschna (1919/20) cumbatte-
van uffiziers tudestgs d’Estonia ense-
men cun ils noss (...). Lur cuminanza
ha contribui al progress dal pajais. Oz
giuditgesch'ins il passa senza pregiudi-
zis.» Mintga 24 da favrer commemore-
scha I'Estonia la proclamaziun da I'in-
dependenza 1918. Per la festa da quest
onn ha Meri exprimi ses «quita serius»
perquai ch’il vest n’ageschia betg cun
criteris etics eguals en il cas da I’Austria
e visavi «la renaschientscha dal naziu-
nalissem russ», pia la guerra da Tsche-
tschenia.

Per ina perspectiva
equilibrada
Dartitgel da la «NZZ» menziuna er
«ina contribuziun en la revista cultu-
rala ‘Sirp’ ch’exprima probabel ils senti-
ments da blers Estons. Lezza crititge-
scha fitg ferm che la publicitad interna-
ziunala sa concentreschia sin ils mal-
fatgs da la Germania durant la segunda
guerra mundiala e deditgeschia pauca
attenziun a las violaziuns dals dretgs
umans en Estonia sut Stalin ed en ge-
neral en 'Uniun sovietica.» La discus-
siun davart il Cudesch nair dal com-
munissem, publitgd 1997 a DParis e
1998 a Minca, ha mussa la parzialitad
che tschorventa blers da noss contem-
porans, tut tenor sch’i sa tractada'in u
da lauter reschim criminal. «Il com-

chatt

rumantsch-grischun.ch

iers tudestgs

munissem, cumpareglia cun il socialis-
sem naziunal, giauda anc adina in pre-
giudizi favuraivel, damai ch’el professia
(...) princips universals. Gist perquai
pudev’ins dir ch’i sajan vegnids ‘defur-
mads’, entant che gia I'idea dal socialis-
sem naziunal saja stada ina ‘defurma-
ziun’ (...). Schizunt in autur che punc-
tuescha la terrur maidudida en 'Uniun
sovietica la numna ‘stalinissem’, sco
sch’ella pervertess in patratg ch’el metta
en sasez strusch en dumonda. Tgi che
ha entschet a bajegiar in sistem gigantic
d’oppressiun n’¢ dentant betg sta Sta-
lin, mabain Lenin»®. Igl & nairas uras
d’arrivar ad ina perspectiva equilibrada
per contemplar ed examinar quai che la
scriptura russa Nadeschda Mandelstam
(1899-1980) numnava «il tschientaner
dals lufs», in tschientaner che ha mana
mort, misergia, suffrientscha ed op-
pressiun a milliuns e milliuns umans
en noss continent.

